
Sermon 

Kxf. Dr. Numlaajtsheb Yaaj 

 

“Yexus Tsis Txajmuag Hu Haistias  

Lawv Yog Nws Cov Kwvtij” 

 

Twentieth Sunday after Pentecost 

Our Savior Lutheran Church 

10-7-18 

 
Thov txoj koob txoj hmoov thiab toxjkev kaj siab lug pub rau sawvdaws los ntawm Vajtswv uas yog peb Leejtxiv 

uas yog tus Cawmseej Tswv Yexus Khetos. Amees. 

 

Henplais 2:11 “…So Jesus is not ashamed to call them brothers and sisters.…Twb yog vim li ntawd Yexus thiaj li 

tsis txajmuag hu haistias lawv yog nws cov kwvtij thiab muam.” Nov yog Vajtswv Txojlus. (Cross reference – 

Mathais 25:40; 28:10, Malakaus 3:34, Yauhas 20:17, Tes haujlwm 17:28, Henplais 3:1; 10:10; 11:16; 13:12) 

 

Illustration  “Help when in need” (Show brother give blood to sister) 

 

Muaj ib tus ntxhais nws yuav tsum tau cov ntshav “Blood Transfusion” coj los pab 

rau nws lub cev nws thiaj li tsis tuag. Nws tus “brother - nus” cov ntshav thiaj li yog 

cov ntshav uas haum coj los pab tau nws tus muam xwb. Leejniam thiab leejtxiv hais 

rau tus metub no haistias, nws tus muam yuavtsum tau nws ib cov ntshav ntxiv rau 

nws tus muam es nws tus muam thiaj li muaj sia nrog lawv nyob. Thaum lawv mus 

txog ntawm lub tsev khomob, lawv muab tus tub coj mus npaj rau ib lub txaj nyob 

ntawm nws tus muam ib sab. Thaum tus kws khomob los ntxig tej xaim uas tso cov 

 

ntshav ntawm nws mus rau nws tus muam. Ib pliag xwb tus metub no pib los “cry - kuasmuag.” Leejniam thiab 

leejtxiv xav tsis thoob tias yog vim li cas nws thiaj li quaj. (Show give blood) 

 

Tus metub no kuasmuag ntwg sis thiab nws hais rau nkawv tias, “How long before I 

die - Tshuav ntev npaum li cas kuv mam li tuag?” Qhov tseeb tiag tus metub no 

totaub yuamkev lawm haistias nws yuavtsum tuag es nws tus muam thiaj li muaj 

txojsia nyob. Cov ntshav uas yuav coj los cawm nws tus muam yog siv nws cov. 

Leejniam thiab leejtxiv thiaj li hais rau nkawv tus tub kom nws tsis txhob txhawj. 

Kws khomob tsuas yog tso nws cov ntshav mentsis coj los pab nws tus muam xwb, 

 

nws yuav tsis tuag thiab qhov uas nws ua ntawv twb yog los cawm nws tus muam ntag. Muaj ntau zaug tej muam tej 

nus tsis sibhaum ua rau ib leeg tsis xav saib ib leeg. Tej thaum lawv tseem sib ntau, tej thaum lawv tsis mus nyob 

kom deb lawv tsevneeg. Tiamsis thaum twg ib tus twg raug kev txomnyem los raug teebmeem lawm lawv tsevneeg 

tsuas muaj txojkev ib leeg yuavtsum pab ib leeg. 

 

I. Yog li ntawd peb zaj “Epistle Lesson – Tsabntawv” ntawm Henplais hnub no thiaj li hais txog tias peb muaj 

ib tus kwvtij yeej yuav pab peb. (Show letter to the Hebrews) 

 

Ntau zaug peb yuav xav tsis txog, tiamsis Yexus yog peb tus kwvtij, Nws yog tibneeg 

ntiajteb tus kwvtij. “Yexus koom nrog peb muaj roj muaj ntshav…. Nws  

yog tibneeg ntiajteb…. Nws thiaj li zam tau tibneeg ntiajteb txojkev txhaum uas yog 

lub txim.” Yexus yog peb tus kwvtij. Nws yeej tsis pom zoo kom peb tibneeg ntiajteb  

mus ua kev txhaum. Tiamsis los ntawm tibneeg txojkev tsis mloog lus tibneeg thiaj li tsis muaj txojkev  

sibhaum xeeb nrog rau ntawm Vajtswv. (Show Holy Family) 

 

Tiamsis txawm zoo li no los, Yexus zoo li peb tus tijlaug uas nyob rawv ntawd peb 

ibsab pab tivthaiv peb rau txhua lub sijhawm. Txawm yog haistias nws raug mus tua 

tuag theej peb txojkev txhaum los nws yeej zoo siab hlo ua tej no rau peb txhuatus. 

Yog li ntawd Henplais tshooj 2:11 thiaj li sau haistias,  “…So Jesus is not ashamed to 

call them brothers and sisters.…Twb yog vim li ntawd Yexus thiaj li tsis txajmuag hu 

haistias lawv yog nws cov kwvtij thiab muam.” (Show Billy Beer) 

 

 Nej txhua tus uas muaj muam muaj nus nej yeej paub lawm haistias, ntaus zaug nws 

yuav ua tsis haum koj siab. Nej yuav sib chim, sib khib, ua rau ib tus poob ntsej muag 

los coj kev txajmuag los rau lub cuab lub yig thiab tej cuab kwvtij tseem yuav ua kom 

ib tus ntxub ib tus. Nej sim saib, Presisdent Jimmy Carter tus kwv “Billy” uas lag 

luam tsis ncaj ncees thiab pib tej lub business muag “beer - cawv.” Nws muab nws 

cov cawv tis npe hu ua “Billy Beer.” Thaum zoo li no, tibneeg pib thuam thiab tsis 

nyiam Billy.  

 

Tibneeg tib haistias ua li ca tus President of the United States tus kwv yuav ua rau tus nomtswv saib  

tebchaws Asmeliskas poob ntsejmuag thiab. (Show Bill Clinton & Roger) 

 

President Cinton tus kwv los tseem sib ntau nrog ib tus txivneej thaum lawv mus saib 

“baseball game – ntau pob.” Tej no ua rau tus tij laug poob ntsej muag kawg nkaus. 

Peb Hmoob li yog tsev tibneeg twg muaj tub muaj ntxhais ua laib mas tibneeg tsuas 

haistias khub niam txiv no tej tub tej ntxhais tsis mloog lus. Tsis txhob tso lawv tej 

tub tej ntxhais mus tham lawv, tsam tau noob laib. Thaum twg yog yus ib tus muam 

tus kwv los tijlaug ua tej yam txawv txawv ua rau yus tsevneeg, cuab kwvtij nrog rau 

pab kwvtij thiab neejtsa poob ntsej muag. Thaum muaj tej no tshwm lawv tsis xav 

lees haistias tus tibneeg no yog lawv tus txheeb ze losyog lawv tsevneeg.  

 

Yog li ntawd, Yexus nes, nws puas txajmuag hu peb tibneeg uas nws cov kwvtij thiab muam? Nws yeej muaj 

cai hu peb sawvdaws txhuajleej txhuatus. (Show varieties pictures) 

 

Vim haistias peb sawvdaws 

yog Vajtswv haivneeg uas 

Nws tau los raug kev 

txomnyem thiab tuag theej 

ntiajteb txojkev txhaum. 

Tiamsis peb tibneeg ntiajteb  

 

puas ua lub neej ua rau Yexus txajmuag? Peb txojkev txhaum puas coj peb rov los ua rau peb poob  

ntsejmuag? Thaum Adaas thiab Evas nkawv tsis mloog Vajtswv lus, nkawv mus khiav nkaum vim  

nkawv txajmuag heev rau Vajtswv. Thaum Xh. Nathas qhuab ntuas vajntxwv Daviv txog Daviv txojkev  

txhaum, Daviv yoos mov, pws hauv av vim tias nws txajmuag rau Vajtswv. Thaum qaib quas peb tshig  

tus Thwjtim Petus tsis lees paub Yexus, Petus tawm mus nraum zoo thiab quaj quaj tus siab vim nws  

txajmuag heev rau Vajtswv. (Show shame) 

 

   Nov zoo sisthooj li thaum peb txajmuag rau peb txojkev txhaum yog tias  

peb tej kev txhaum ntawd ua rau zej rau zos paub tag.  Tej tus tibneeg yog nws xav tias nws muaj kev 

txhaum nws yuav txajmuag heev tsi kam tuaj mus church. Tus txiv yuav txajmuag thiab tsis kam saib nws 

tus pojniam ob lub qhovmuag yog tias nws mus ua plees ua yig.  

 

II. Tibneeg txojkev coj noj coj ua nyiam muab tibneeg cais tawm yog nws ua tsis haum nws tsevneeg siab  

 nyiam. (Show Hindu, Muslim, and Christian) 

 

Muaj ib tus ntseeg Hindu hloov nws txojkev ntseeg los ua ib tus ntseeg Yexus 

qhia txog tias nws tsevneeg muab nws cai thiab txiav tawm hauv nws tej 

txheeb tej ze thiab nws pab kwvtij huv tibsi lawm. Nws haistias nws lub neej 

poob lawm li “½ of his life – ib nrab neej.” Ibtus Muslim uas ntseeg Islam los 

ntseeg Vajtswv, nws tsevneeg raug thuam, tsimtxom, thiab yuav raug tua pov 

tseg vim nws tsis kheev hloov rov mus ntseeg Allah. Ntiajteb txojkev ua neej 

yog ua kom haum raws li lwmtus siabnyiam heevduas. Yog koj tsis ua li 

 

ntawd ces koj yuav raug foom tsis zoo thiab yuav nyob tsis tau nrog pab tibneeg uas yeej ibtxwm yog cov 

txheeb cov ze.  (Hebrews 2:11) 

 

Vajtswv puas ua li no rau peb? Nws puas yuav muab peb cai thiab txiav txojkev 

ntawm nws? Yog hais tias, nws xav ua li no yeej tau. Tiamsis nws yeej tsis txiav 

thiab muab peb cai ntawm nws li. Yog li ntawd, qhov Epistle Lesson hnub no thiaj li 

hais tias, “…So Jesus is not ashamed to call them brothers and sisters.…Twb yog vim 

li ntawd Yexus thiaj li tsis txajmuag hu haistias lawv yog nws cov kwvtij thiab 

muam.” (Henplais 2:11). Vajtswv yeej tsis txajmuag tias peb yog nws tus kwvtij li. 

Nws tsuas zoo siab hlo txais tos peb los ua nws tsevneeg. Nws qhia rau peb tias, Nws 

hlub peb kawg nkaus nws thiaj li los ua tibneeg zoo li peb. (Show Hebrews 2:14) 

 

Vajtswv txojlus thiaj li sau haistias, “ Since the children have flesh and blood, he  

too shared in their humanity so that by his death he might break the power of him  

who holds the power of death—that is, the devil — Cov menyuam ntawd puavleej  

yog tibneeg muaj roj muaj ntshav, yog li ntawd, Yexus thiaj los yug ua tibneeg  

muaj roj muaj ntshav ib yam li lawv. Nws ua li ntawd nws txojkev tuag thiaj rhuav  

tau dab ntxwgnyoog lub hwjchim uas ua kom tibneeg tuag puamtsuaj mus.”  

(Henplais 2:14 ) Yexus los ua peb tus kwvitj uas los pab peb thaum peb ntsib kev  

teebmeem. Nws totaub tias peb txojkev nyuajsiab ntxhov plawv, kev txomnyem,  

 

kev quajntsuag thiab peb raug tej kev dag ntxias. Yexus yeej raug tej xwmtxheej li no tibsis lawm thiab.  

Yog koj yuav hlub ib tus twg es koj tsis paub tias xyov lawv txojkev zoo li cas, koj puas yuav hlub tau  

lawv? Tiamsis vim Vajtswv muaj kev hlub rau peb, Nws paub tias peb yog tibneeg, Nws thiaj li lo ua  

tibneeg ib yam li peb. 

 

III. Yexus yeej paub tej kev txhawj kev ntshai hauv peb lub neej, vim nws yeej txhawj yeej ntshai ib yam li  

 peb, Nws thiaj li pab tau peb. (Show Jesus Pray) 

 

Nws raug dagntxias, Nws thiaj li pab tau peb thaum peb raug dagntxias. Nws muaj 

kev quaj ntsuag, Nws thiaj li txhawb tau peb lub zog thaum peb muaj kev quaj 

ntsuag. Thaum Nws thov Vajtswv rau nws txojkev nyuajsiab ntawm lub Vaj 

Kexemanes, Nws thiaj li tos ntsoov thiab teb peb tej lus thov nws. Vim haistias Nws 

muaj roj muaj ntshav ib yam li tibneeg, Nws thiaj li tsis txajmuag hu peb ua nws tus  

kwvtij thiab tus muam vim nws yuav ua txhua yam rau peb. (Show Hebrews 2:17) 

 

Nws tsis txajmuag hu peb, vim nws Zamtxim rau peb. Vajtswv txojlus sau ntxiv 

haistias, “For this reason he had to be made like them, fully human in every way, in 

order that he might become a merciful and faithful high priest in service to God, and 

that he might make atonement for the sins of the people – Yog li ntawd, Yexus thiaj 

los yug ua neeg ib yam li nws cov kwvtij, nws thiaj tau ua lawv tus Povthawj Hlob 

uas ncaj ncees thiab muaj lub siab hlub uas ua Vajtswv txoj haujlwm. Nws ua li 

ntawd Vajtswv thiaj yuav zam tau sawvdaws lub txim.” (Henplais 2:17)  

Nyob rau Vajtswv phau Vajluskub yeej qhia tias Yexus yog tus Prophet, Priest, and King. Tus priest make 

sacrifice. Vajluskub qhia tias tus Priest yog cov uas xaiv ntawm lawv haivneeg los ua tes dejnum uas muab 

tsiaj tua los mus theej lawv tej kev txhaum. Vajluskub Qub qhia tias lawv siv tej Yaj, Nyuj, thiab lwm yam 

tsiaj los tua theej lawv tej txim. (Show prophet, priest, and king) 

  

Tiamsis Yexus siv nws tus kheej los tuag saum tus ntoo khaublig theej peb 

txojkev txim txhaum uas yog lub txim. Nws tsis “Ashamed - Txajmuag” vim 

nws los theej peb lub txhoj. Nws tsis txajmuag vim nws siv Nws txojsia lub 

neej dawbhuv thiab nws cov ntshav los daws peb txojkev txhaum. Nws tsis 

txajmuag vim txhua yam uas peb ua tau yog yam uas nws pub rau peb ua 

lawm xwb. Nws tsis txajmuag vim nws txojkev dawbhuv ua rau peb 

dawbhuv. Nws txojkev ncaj ncees ua rau peb ncaj ncees. Nws tsis txajmuag 

rau peb vim txhua yam uas Nws ua yog ua los cawm peb. 

60 xyoo dhau los lawm, Joe Maczak raug “life sentenced in prison - kaws mus kom txog hnub nws tuag rau 

ntawm tsev lojcuj” vim lawv liam haistias nws tau tua ib tus “Chicago Police Officer - Chicago tub 

ceevxwm.” Nov yog ib qhovkev ua rau nws tsevneeg txajmuag kawg nkaus. Tiamsis Joe haistias nws tsis tau 

ua txhaum, vim nws yog tus tibneeg ncajncees nws tsis tau tua leejtwg. Txawm nws qhov teebmeem no yuav 

tsis muaj kev cia siab haistias nws yuav yeej li los nws yeej tsis tau muab tso tseg thiab tag kev cia siab li. 

Nws niam niaj hnub siv zog ua haujlwm khwv tus vaj tus tsev. (Show not guilty) 

 

Nws niam tseg tau li $5000.00 los mus ua “reward advertise - daim ntawv tshajtawm 

them” saib puas muaj ib los mus qhia qhov ncaj ncees ua povthawj tias nws tus tub 

tsis tau ua txhaum txog txojkev tua tus tub ceevxwm. Lub “Chicago Newspaper – 

Chicago lub chaw sau xovxwm” thiaj li pib xwj saib puas muaj tseeb los tsis muaj. 

Thaum lub “court of appealed – tsev hais plaub nce qib siab” coj Joe cov teebmeem 

no rov los hais, lawv pom tau tias Joe no tsis tau ua txhaum tua tub ceevxwm. Vim 

yog los ntawm nws niam tsis muaj txajmuag tias nws tus tub ua li ntawd, tiamsis nws 

kub siab lug nrhiav txojkev los cawm nws tus tub. 

Yexus twb tsis txajmuag rau peb cov neeg uas muaj kev txhaum. Nws yeej tsis tso peb tseg rau txojkev uas 

yog tau txojsia mus ibtxhis. Nws thiaj li los qhia kom peb paub txojkev mus cuag tau Vajtswv thiab tau nrog 

nws nyob ua ke mus ibtxhis. (Show complete in Christ) 

Thaum kawg nws thiaj li ua txhua yam tiav hlo rau ntawm tus ntoo khaublig 

los mus them tus nqis kom peb dim ntawm txojkev txhaum, txojkev tuag, 

thiab dab lub hwjchim. Nws tsis txajmuag rau peb vim nws twb los ua zoo li 

peb lawm. Vim li no nws thiaj li tsis txajmuag rau peb kom peb cia siab rau 

nws, peb yeej yuav tau mus nrog nws nyob saum ntuj ceeb tsheej uas yog tau 

txojsia mus ibtxhis. Asmees. Thov kom Vajtswv Txojlus pub rau peb 

sawvdaws totaub thiab tau nyob kajsiab lug rau ntawm Tswv Yexus Khetos 

lub npe. Peb txhua tus uas yog Vajtswv cov menyuam peb sawvdaws hais: 

Amees.  


